
	Үйл ажиллагааны тэргүүлэх чиглэл,  хэрэгжүүлэх томоохон зорилт,
  арга хэмжээнүүд 

  

  

Мэдээлэл, харилцаа холбоо, технологийн ололтыг нийгэм, эдийн засгийн бүхий л салбарт амжилттай нэвтрүүлснээр “Шинэ эдийн засаг”-ийг  бий болгох, улмаар “Мэдээлжсэн нийгэм” байгуулах үндэс суурийг бүрдүүлнэ гэж үзэж байна.  Иймээс ч мэдээлэл, харилцаа холбооны технологийн салбарыг хөгжүүлэх асуудлыг УИХ, Засгийн газраас төрийн бодлогын тэргүүлэх чиглэл болгон ач холбогдол өгч байгаа болно. 

  

Мэдээлэл, харилцаа холбооны технологийг бусад салбарын хөгжлийг дэмжих хэрэгсэл болгон хөгжүүлэх, тэдгээрийн ажлын уялдааг сайжруулах, хөрөнгө оруулалтын үр өгөөжийг нэмэгдүүлэх өнөөгийн бүтэц зохион байгуулалтыг өөрчлөн салбар дамнасан бүтцэд шилжүүлэн үйл ажиллагааны үр нөлөө өгөөжийг дээшлүүлэх асуудалтай уялдсан стратегийн бодлого зохицуулалтыг шуурхай удирдамжаар хангах, ирээдүйд мэдээлжсэн нийгэмд байгуулах стратегийн хэтийн зорилтуудыг  тодорхойлж  хэрэгжүүлэхээр төлөвлөн ажиллаж байна. Үүнд:  


Үйл ажиллагааны тэргүүлэх чиглэл: 
1.    Төрөөс мэдээлэл, харилцаа холбоо, технологийн талаар баримтлах бодлого боловсруулах, хууль эрх зүйн орчинг шинэчлэх, УИХ, Засгийн үйл ажиллагааны хөтөлбөрийг хэрэгжүүлэхэд чиглэгдсэн шийдвэр боловсруулан гаргах, хэрэгжил¬тийг зохион байгуулах;
2.    МХХТ-ийн салбарын ололтыг нийгэм-эдийн засгийн бүх салбарт нэвтрүүлэх хөтөлбөр арга хэмжээг боловсруулан хэрэгжүүлэх, сүлжээний техник технологийн өргөтгөл шинэчлэлтийг гүнзгийрүүлэх
3.    Мэдээлэл, харилцаа холбоо, технологийн газрын үндсэн үйл ажиллагааг салбарын стратегийн  төлөвлөлт, бодлогын удирдамжаар хангах, хэрэгжилтийг зохицуулах;
4.    Мэдээлэл, харилцаа холбоо, технологийн салбарт гадаад, дотоод хувийн хөрөнгө оруулалтыг хөхүүлэн дэмжих, салбарын жижиг дунд үйлдвэр болон программ хангамжийн үйлдвэрлэлийг татварын хөнгөлөлтөнд хамруулах мехнаизмыг бүрдүүлэх, улсын болон хувийн салбарын түншлнлийг 
5.    Мэдээлэл, харилцаа холбоо, технологийн газрын зүгээс үзүүлэх төрийн үйлчилгээг соёлтой, чанартай, ил тод, нээлттэй, шуурхай болгох зэрэг болно.
    
Үндсэн зорилтууд:
•    Мэдээллийн технологийн багц хуулийн төслийг боловсруулах, батлуулахад Засгийн газарт  дэмжлэг үзүүлэх;
•    “Цахим-Монгол” хөтөлбөр боловсруулж батлуулах; хэрэгжүүлэх арга хэмжээг зохион байгуулах,
•    “Нэгдсэн кодчлол”, “Электрон-Засаглал” хөтөлбөр боловсруулах; түүнийг үе шаттай хэрэгжүүлэх.
•    Интернэтийн газрын өндөр хурдны сүлжээ, гарц байгуулах, улмаар салбарын техник технологийн өргөтгөл шинэчлэлтийг гүнзгийрүүлэх. 
•    “Бүх нийтийн компьютержуулалт”, “Модерн номадс РС”, “Мэдээлэл, харилцаа холбооны технологийн хүний нөөцийг хөгжүүлэх, чадавхийг бүрдүүлэх”, “Төрийн мэдээллийн нэгдсэн систем” зэрэг хөтөлбөр, төслийг боловсруулан хэрэгжүүлэх;
•    Нийгэм эдийн засгийн бусад салбарт мэдээлэл харилцаа холбоо, технологийн ололтыг нэвтрүүлэх /алсын зайн сургалт, эмчилгээ, банк-санхүүгийн үйлчилгээ, электрон арилжаа г.м/ салбар хоорондын уялдаа холбоог зохицуулах, хөрөнгө оруулалтын үр ашгийг нэмэгдүүлэх нөхцөл бүрдүүлэх зэрэг болно.

